
Beynəlxalq  təşkilatlar siyasi 
riyakarlıqdan hələ də əl çəkmirlər 

Oktyabrın 19-da   “Milli 
Şura” tərəfindən təşkil olun-
muş qeyri-qanuni aksiya  
ölkəmizə qarşı qərəzli olan 
beynəlxalq təşkilatlar və 
ermənipərəst dairələr üçün sanki 
göydəndüşmə oldu. Əslində, 
sifarişçi də elə onların özləri 
idi. Çünki aksiya başlanmazdan 
xeyli əvvəl öz adamlarını, “re-
portyorlarını”, “müxbirlərini”, 
“televiziyalarını” qeyri-qanuni 
aksiya keçirilən ərazilərdə 
yerləşdirmişdilər.  Bakıda 
yaşayanların əksəriyyəti bu 
aksiyanın harada və saat neçədə  
keçiriləcəyindən xəbərsiz 
olduqları halda, xarici  kütləvi 
informasiya vasitələri artıq bir 
saat qabaqdan həmin ərazilərdə 
idilər. Görünür,  burada hansı 
“mənzərə”nin yaranacağını, 
daha dəqiq desək, yaradacaq-
larını qabaqcadan planlaşdırıb-
larmış. 

Ancaq  bu dəfə də arzu-
larına çata bilmədilər. Polisin 
səbrli və təmkinli davranışı, 
qanunun tələbləri çərçivəsində 
hərəkəti anti-Azərbaycan 
qüvvələrin gözlədikləri 
qantökülmə səhnələrinin qar-
şısını aldı. Bəli, həqiqətən də, 
Azərbaycan polisi Avropanın 
asayiş keşikçilərinə qeyri-qanu-
ni aksiyalar zamanı insanlarla 
necə rəftar etməkdə nüminə 
göstərdilər. Bizim polislər  
müstəqilliyimizin bərpasından 
bu günə qədər  belə  aksiyalar  
zamanı nə xüsusi öyrədilmiş 
itlərdən, nə atlardan, nə rezin 
güllələrdən, nə gözyaşardıcı 
qazlardan, nə bibər qazından, 

nə  də  çirkli su şırnaqlarından  
istifadə edib. Bütün bunlar 
Avropa ölkələrində keçirilən 
aksiyaların dağıdılması üçün 
istifadə edilən vasitələrdir. 

Avropanın mərkəzi he-
sab edilən Fransada  “sarı 
jiletli”lərlə polisin qarşıdur-
masının, ticarət obyektlərinin  
dağıdılmasının, maşınların yan-
dırılmasının, demək olar ki, hər 
gün şahidi oluruq. Polisin ak-
siya iştirakçılarına qarşı rəftarı 
hansı insan hüquq və azadlıqları 
prinsiplərinə, hansı qanunlara 
sığır?  Nümayişçilərə qarşı 
tətbiq olunan polis qəddarlığı 
bütün insani davranış normala-
rını aşıb.  Yayılan məlumatlarda 
bildirilir ki,  həmin aksiyalar-
da artıq 11 nəfər öldürülüb, 
minlərlə insan xəsarət alıb. Bu 
qarşıdurmalarda ömürlük  şikəst 
olmuş insanlar da var. İspani-
yanın Kataloniya bölgəsində 
polislə etirazçılar arasında baş 
verən toqquşmalarda 52 nəfər 
xəsarət alıb.

Yaxşı olardı ki, başqa-
larına  “demokratiya dərsi” 
keçmək iddiasında olan bu 
dövlətlər  əvvəlcə öz daxili 
siyasətlərində demokratik 
hüquq və prinsiplərə  qanun 
çərçivəsində əməl etsinlər, 
sonra digər  dövlətlərə yol 
göstərsinlər. Axı, həmin  
ölkələrdə baş verənlərin heç 
biri ilə Azərbaycanda keçirilən 
aksiyalarda qarşılaşmamışıq. 
Avropa Konvensiyasında təsbit 
olunmuş fundamental siyasi 
azadlıqların təminatına  da 
ciddi problemlər yaradan elə 

Qərb və  özlərini Avropada  
“demokratiyanın  beşiyi” hesab 
edən dövlətlərdir. Təəssüf ki, 
nə Avropa İttifaqı, nə Avro-
pa Şurası, nə də Azərbaycan 
barəsində qərəzli bəyanatlar  
yayan digər qurumlar bütün bu 
qanun pozuntuları barədə hələ 
də səslərini çıxarmırlar . Çünki 
siyasi riyakarlıqları buna imkan 
vermir.  

Mən ABŞ-ın ölkəmizdəki 
səfirliyinin, Avropa İttifaqı Xa-
rici Əlaqələr və Təhlükəsizlik 
üzrə Ali Nümayəndəsi Federika 
Mogerininin mətbuat katibi 
Maya Kosyançiçin, Avropa 
Şurası İnsan Haqları Komissa-
rının  bəyanatı ilə tanış olan-
dan sonra onlara  sual vermək 
istəyirəm:  Niyə bir milyondan 
artıq  azərbaycanlının doğma 
ata-baba yurdlarından didərgin 
salınmasına, məcburi köçkün 
halına düşməsinə bir dəfə də 
olsun etiraz etmədiniz?  Niyə 
Azərbaycan ərazisinin 20 
faizinin 30 ilə yaxındır ki, 
işğal altında saxlanılmasına 
etirazınızı bildirmirsiniz?  Niyə 
qeyri-qanuni aksiyaya “de-
mokratiya donu” geyindirmək 
istəyirsiniz?  Bu suallara cavab 
verə bilməyəcəksiniz.  Çün-
ki ikili standartlar və siyasi 
riyakarlıq mərəzindən xilas ola 
bilmirsiniz. 

Çingiz QƏNİZADƏ,  
Milli Məclisin deputatı, 

Demokratiya və 
İnsan Hüquqları 

Komitəsinin sədri

Yeni Azərbaycan Partiyasının 
nizamnaməsinin “Partiyanın məqsəd 
və vəzifələri” adlı II bölməsinin 
birinci maddəsində yazılıb: “Yeni 
Azərbaycan Partiyasının ali məqsədi 
Azərbaycanın dövlət müstəqilliyinin 
möhkəmləndirilməsi və müasir 
beynəlxalq münasibətlər sistemində 
layiqli yer tutması, demokratik, 
hüquqi, dünyəvi dövlətin qurulması, 
sabit və sosial yönümlü iqtisadiyyatın 
yaradılması, irqindən, milliyyətindən, 
sosial mənşəyindən, dilindən və 
dinindən asılı olmayaraq şəxsiyyətin 
hüquq və azadlıqlarının hərtərəfli və 
etibarlı müdafiəsinin təmin edilməsi, 
qanunçuluq, möhkəm əmin-amanlıq, 
ictimai həmrəylik və firavan həyat 
üzərində qurulmuş vətəndaş 
cəmiyyətinin formalaşdırılması və in-
sanların müstəqil dövlətçilik ətrafında 
birləşdirilməsindən ibarətdir”. 

Yəni o zamankı müxalifət ölkəni 
mövcud iqtidarın yaratdığı problemlər 
bataqlığından çıxartmaq, vətəndaş 
müharibəsinin qarşısını almaq, xaos 
və anarxiyaya son qoymaq, düşmən 
dövlətin hərbi müdaxilələrinə cavab 
vermək, ölkə vətəndaşının həyat 
səviyyəsinin yaxşılaşdırılmasına 
nail olmaq üçün siyasi mübarizəyə 
qatılırdı.

Bəs indiki müxalifət hansı məram 
və məqsədlərə xidmət edir? Çox 
təəssüf ki, indiki müxalifətin əsas 
məqsədi ölkədə xaos və anarxiya 
yaratmaq, vətəndaş qarşıdurma-
sına çalışmaq, xalqın və dövlətin 
maraqlarını xaricdəki “boss”larının 
verdiyi “qrant”lara satmaq, hətta, 
ərazilərimizin 20 faizini işğal etmiş 
düşmənin nümayəndələri ilə “ba-
zarlığa getmək” kimi yolverilməz 
istəklərdən ibarətdir. Bu gün 
Azərbaycanın radikal müxalifəti, 
sözün həqiqi mənasında, xalqın 
və dövlətin maraqlarını satmaqla 
məşğuldur. Həmin düşərgənin ölkədə 
“beşinci kolon” funksiyasını yerinə 
yetirməsi dəfələrlə sübut edilib. Ancaq 
xalqın iradəsi və dövlətin qətiyyəti 
nəticəsində, onlar heç zaman 
istədiklərinə nail ola bilməyiblər. 

Ölkədəki daxili siyasət barədə 

danışan dövlət başçımız qeyd edir 
ki, Azərbaycanda bundan sonra 
da sabitlik təmin ediləcəkdir. Heç 
bir ölkə sabitlik olmadan inkişaf 
edə bilməz. Bu gün biz görürük ki, 
dünyanın müxtəlif yerlərində sabitlik 
pozulanda nə investisiyalar gəlir, nə 
sosial rifah artır. Çünki Azərbaycanda 
sabitliyin təminatçısı Azərbaycan 
xalqıdır. Məhz xalq-iqtidar birliyi bu 
sabitliyi şərtləndirir. Dövlət başçımız 
deyir: “Bu vəhdət imkan verir ki, biz 
uzunmüddətli inkişaf strategiyamı-
zı planlaşdıraq. Bu, imkan verir ki, 
bu gün Azərbaycana milyardlarla 
dollar xarici sərmayə qoyulur və 
Azərbaycan xalqı rahat, əmin-
amanlıq, təhlükəsizlik şəraitində ya-
şayır. Ona görə bundan sonra da biz 
elə işləməliyik ki, Azərbaycan daim 
inkişaf etsin. Mən şübhə etmirəm ki, 
Azərbaycanda bundan sonra da icti-
mai-siyasi sabitlik təmin olunacaqdır”.

Xaricdəki anti-Azərbaycan 
qüvvələrin əlində alətə çevrilmiş 
yerli müxalifətin qaldırdığı böh-
tan xarakterli uydurmaların əksinə 
olaraq, ölkəmizdə bütün azadlıqlar 
yüksək səviyyədə təmin edilir: “Biz 
demokratik cəmiyyət qururuq. Yeni 

Azərbaycan Partiyasının yaradılması 
demokratiyanın təzahürü idi. Buna 
baxmayaraq, o vaxt hakimiyyəti 
dövlət çevrilişi nəticəsində zəbt etmiş 
AXC --Müsavat cütlüyü ən antide-
mokratik addımlar atmağa hazır idi ki, 
bu partiyaya əngəllər törətsin. Ancaq 
Yeni Azərbaycan Partiyası o vaxt 
ölkədə siyasi sistemin yaradılması-
na da çox böyük töhfə vermişdir. Bu 
gün biz demokratiya yolu ilə gedirik. 
Azərbaycanda bütün azadlıqlar -- söz 

azadlığı, mətbuat azadlığı, vicdan 
azadlığı, sərbəst toplaşma azadlığı 
tam şəkildə təmin edilir. Lakin sərbəst 
toplaşma azadlığından sui-istifadə 
etməyə çalışan, özünü müxalifət 
adlandıran bir dəstə hesab edir ki, 
onlara qarşı hansısa süni əngəllər 
törədilir. Halbuki bu, qətiyyən belə de-
yil, o uğursuz mitinqlərin səbəblərini 
onlar özlərində axtarmalıdırlar. Xalq 
o ünsürlərə çoxdan “yox” deyib. 
Onlar üçün Azərbaycanın siyasi 
səhnəsində yer yoxdur. Ona görə yox 
ki, biz onlara maneçilik törədirik. Ona 
görə ki, onların, necə deyərlər, kitabı 
çoxdan bağlanıb. Qeyri-konstruktiv 
hərəkətləri, aqressiv davranışları on-
lara xalqın nifrətini birə-on artırır”.

Ekspertlər yazırlar ki, indiki 
şəraitdə, internet dövründə nəyisə 
gizlətmək mümkün deyil. Azərbaycan 
xalqı çox yaxşı bilir ki, bu gün 
özünü müxalifət adlandıran bir 
dəstə xaricdən idarə olunur. Onla-
ra xaricdən komandalar verilir. O 
komandalar nəticəsində müəyyən 
dövrdə hərəkətə keçirlər, fəallaşırlar. 
Sonra da görəndə ki, mitinqlərinə 
az adam gəlir, necə deyərlər, 
suyu süzülə-süzülə yenə kənara 

çəkilirlər. Bu, bir daha onu göstərir 
ki, Azərbaycan xalqı xaricdən idarə 
olunan ünsürlərin – “beşinci kolon”un 
ölkəmizdə hansısa mövqeyə sahib ol-
masına heç vaxt imkan verməyəcək.

Əli Kərimlinin və onun nəzarətində 
olan “Milli Şura”nın mübarizə meto-
dologiyası da çox bəsitdir. Xaricdə 
bir yalan uydurulur, bir şər-böhtan 
kampaniyasına rəvac verilir. On-
dan sonra bu yalan, böhtan xarici 
mətbuatda dərc edilir. Daha sonra bu-

nun əsasında da müəyyən tərpənmə 
müşahidə olunur. Bu tərpənmə bir-iki 
mitinqdə özünü göstərir. Həmişə 
olduğu kimi, axırıncı mitinq onun 
təşkilatçıları üçün məyusedici olur, 
bununla da məsələ bitir.

Yenə də yazının əvvəlinə qa-
yıdaraq yada salmaq istərdim ki, 
1991-ci ildə Sovet İttifaqının da-
ğılması nəticəsində digər müttəfiq 
respublikalarla birlikdə Azərbaycan 
da müstəqilliyə qovuşdu və əlbəttə ki, 
bizim üçün XX əsrdə ikinci şans yaran-
dı. Ancaq ölkədə gedən xoşagəlməz 
proseslər imkan vermirdi ki, gənc 
müstəqil Azərbaycan möhkəm dayana 
bilsin, öz müstəqil siyasətini apara 
bilsin və xalqın maraqlarını doğrulda 
bilsin. Çox ağır, faciəvi illər idi. 1992-ci 
ildə AXC–Müsavat rejimi hakimiyyəti 
qanunsuz zəbt etdikdən sonra 
vəziyyət daha da ağırlaşdı, pisləşdi. 
Ölkəmizdə xaos, total böhran hökm 
sürürdü, iqtisadiyyat iflic vəziyyətdə 
idi. Əlbəttə ki, Azərbaycan xalqı çıxış 
yolu axtarırdı. Onu da əlavə edim ki, 
AXC –Müsavat rejimi ölkədə vətəndaş 
müharibəsini başlamışdı. Xalqımız 
nicat yolunu Heydər Əliyevdə gördü, 
onu hakimiyyətə dəvət etdi və bir daha 
öz müdrikliyini təsdiqlədi. 

Bəs həmin iqtidarın indi 
müxalifətdə olan təmsilçiləri nə 
istəyirlər? Əlbəttə, ölkədəki ictimai-
siyasi sabitliyi pozmaq. Cəmiyyətə 
1992-ci il ab-havasını yenidən 
qaytarmaq, Azərbaycana Suriyanın, 
Liviyanın taleyini yaşatmaq və başqa 
alçaldıcı addımlar atmaq. Ancaq ya-
nılırlar. Çünki bu gün Azərbaycanda 
Heydər Əliyev siyasəti yaşayır, da-
vam etdirilir, zənginləşdirilir. 

İttifaq MİRZƏBƏYLİ, 
“Xalq qəzeti”

Daxili və xarici bədnam qüvvələr, 
həmçinin artıq dərindən anlayır-
lar ki, bu cür pozuculuq səyləri 
heç bir nəticə verməyəcək. Çün-
ki Azərbaycan daha ötən əsrin 
80-ci illərinin sonu, 90-cı illərinin 
əvvəllərindəki ölkə deyil. Bugün-
kü Azərbaycan qüdrətli, iqtisadi 
cəhətdən güclü dövlətdir. Bu isə, 
şübhəsiz ki, respublikada dərin kök 
salan sabitliklə şərtlənib. 

Bəli, sabitlik, əmin-amanlıq 
dövlət başçısının müdrik siyasəti 
nəticəsində bərqərar olub. Cənab 
İlham Əliyev də çıxışlarında dəfələrlə 
bildirib ki, sabitlik olmadan heç bir 
dövlət inkişaf edə bilməz. Bu, aksio-
madır. Bunu yaxın tarixdə dəfələrlə 
görmüşük. Sabitlik pozulan zaman 
inkişaf da zəifləyir, ölkə iqtisadiyyatı 
tənəzzülə uğrayır, investisiya qoyulu-
şu demək olar ki, dayanır. Bir sözlə, 
sabitlik hər bir ölkənin, eləcə də 
Azərbaycanın inkişafı, tərəqqisi üçün 
başlıca şərtdir. 

Respublikamızda isə sabitliyin 
mənbəyi xalqdır, onun iradəsidir və 
eyni zamanda, yuxarıda vurğuladı-
ğım kimi, gerçəkləşdirilən uzaqgörən 
siyasətdir. Həm də elə bir siyasətdir 

ki, milli maraqlara söykənib, xalqın 
mənafeyinə, müdafiəsinə hesablanıb. 
Bu barədə Prezident İlham Əliyev 
çıxışlarında dönə-dönə diqqətə 
çatdırıb: “Xalq-iqtidar birliyi bizim 
uğurlarımızın əsas şərtidir və xalq-
iqtidar birliyi bu gün də göz qaba-
ğındadır. Bizim uğurlu siyasətimizin 
təməlində xalq tərəfindən göstərilən 
dəstək dayanır. Bu müsbət meyillərin 
gücləndirilməsi, əlbəttə ki, ölkəmizin 
uzunmüddətli, dayanıqlı inkişafını 
təmin edəcəkdir”.

Bəli, belə olan təqdirdə “Milli 
Şura” və AXCP ölkədə xaos yarada, 
ictimai-siyasi vəziyyəti gərginləşdirə 
bilməzlər. Əli Kərimli və digər anti-
milli ünsürlərin qanunsuz aksiyadan 
yararlanmaqla, anti-Azərbaycan 
təbliğatından istifadə etməklə dövləti 
hədəf götürərək qara piar kampa-
niyası aparmaları isə onlara ancaq 
xalqın nifrətini qazandırır. Yuxarıda 
qeyd etdiyim kimi, belə cəhdlər iflasa 
məhkumdur.

Hazırda radikal müxalifətin qeyri-
qanuni aksiyasının qarşısının alınma-
sı zamanı polisin qanuni tələblərinə 
əməl etməyən, təxribatçı fəaliyyətlə 
məşğul olan, Konstitusiyaya zidd 

şüarlar səsləndirərək ictimai asayişi 
pozan şəxslərə, eləcə də aksiyanın 
təşkilatçılarına, habelə fəallarına 
qarşı məcburetmə tədbirlərinin tətbiqi 
ətrafında mənbəyi bəlli olmayan 
sosial şəbəkələrdə hay-küy, ajiotaj 
yaradılır, Azərbaycana qarşı əsassız, 
ədalətsiz bəyanatların verilməsinə 
cəhdlər göstərilir. Əlbəttə, bura-
da da məqsəd necə olursa-olsun, 
ictimai rəyi çaşdırmaq, islahatlara və 
ölkəmizin strateji hədəflərinə qarşı 
dayanan qüvvələrin Azərbaycana 
qarşı təxribat və təzyiq kampaniyala-
rını körükləməkdir.

Xalqımız yaxşı bilir ki, AXCP-nin 
sədri Əli Kərimli və onun cinayətkar 
dəstəsinin təxribat-çağrışları bundan 
sonra da heç bir nəticə verməyəcək. 
Çünki Azərbaycan vətəndaşları 
destruktiv qrupa çevrilən, hüquq 
müstəvisindən kənara çıxan və anti-
Azərbaycan dairələrin əlində alət 
olan dağıdıcıların əsl niyyətlərini, 
məqsədlərini yaxşı anlayırlar. 

Arzuman MURADLI, 
YAP Səbail rayon təşkilatının 

sədr müavini, politoloq 

Müxalifətin bugünkü ərz-halı, çarəsizliyi, daha doğrusu, 
ətrafına kimlərisə toplamaq üçün əlacı xaricdə axtarması 
barədə qeydlərimizi cənab Prezidentin bu cümlələrindəki 

“dərs” ifadəsi ilə başlamaq istədik. Belə ki, dərs alınmalı, 
öyrənilməli, nümunə götürülməli məqamlar kifayət qədər olsa 
da, Əli Kərimli və onun ətrafındakılar heç nədən dərs almaq 
istəmirlər. Məhz elə ona görə də, istənilən addımda uduzur, bütün 
cəhdlərində məğlub olurlar. 

Bəs onların nümunə götürməli olduqları faktlar nədən ibarətdir? 
Xatırladaq ki, Yeni Azərbaycan Partiyası yaradılanda və ulu 
öndər Heydər Əliyevin rəhbərliyi ilə, müxalif partiya olaraq, siya-
si mübarizəyə qatılanda ortaya qoyulan məqsəd və məramlara 
 baxsaydılar, bilərdilər ki, müxalifliyin əsasını nələr təşkil edir. 

Ölkəmizin sürətli inkişafını və davamlı ictimai- 
siyasi sabitliyini gözü götürməyən  anti-
Azərbaycan qüvvələr müxtəlif vasitələrlə 

respublikamız haqqında mənfi rəy yaratmaq üçün 
minbir oyundan çıxır, qara piar kampaniyası aparır 
və siyasi riyakarlıqlarını ört- basdır edə bilmirlər. 
Ölkəmizə qarşı daim qərəzli olan bəzi siyasi qurum-
lar sanki pusquda dayanıbmış kimi,  hər hansı bir 
hadisə baş verdikdə “milçəkdən fil düzəldərək” ağıla 
gəlməyən böhtan və iftiralarla dolu hesabatlar hazır-
layır,  Azərbaycanda “insan hüquq və azadlıqlarının 
pozulması” barədə az qala dünyaya car çəkirlər. 

Qısa müstəqillik tarixi ərzində bütün sahələr üzrə sürətli inkişaf yoluna 
qədəm qoyan bir ölkəyə – Azərbaycana  qarşı belə qısqanclıq, paxıllıq və 
gözügötürməzlik hiddət doğurur. 

istəyən dəstəyə, – bunlara heç qüvvə də demək olmaz, 
– heç nə dərs olmur. Vaxt dəyişir, insanlar dəyişir, 
Azərbaycan dəyişir, siyasi mübarizə metodları 
dəyişir, onlar isə hələ də köhnə təfəkkürlə yaşamaq 
istəyirlər və öz mənasız həyatlarını bu işlərə sərf 
edirlər.

İlham ƏLİYEV 
Azərbaycan Respublikasının Prezidenti

“Milli Şura” adı altında xarici dairələrin çaldıqları 
havaya oynayan şər qüvvələrin ölkəmizdə sabitliyi poz-
mağa cəhd göstərmələrindən, başqa sözlə, “Sərbəst top-
laşmaq azadlığı haqqında” Qanunun tələblərinə məhəl 
qoymayaraq, keçirmək istədikləri aksiyadan məqsəd tam 
aydındır: Azərbaycan Prezidenti cənab İlham Əliyevin  
respublikada reallaşdırılan islahatları, necə deyərlər, 
sabotaj edənlərə son iqtisadi müşavirədə xəbərdarlığı, 
“bəlkə də qaytardılar” ümidi ilə yaşayan şəxslərə pro-
sesin qarşısıalınmaz olduğunu xatırlatması  onların 
ümidlərini alt-üst edib. 

Antimilli qüvvələrin qanunsuz aksiyadan 
yararlanmaq cəhdləri iflasa məhkumdur

Pambıq qəbulu məntəqələrinə bu günədək  
230 min tonadək məhsul təhvil verilib

 � Oktyabrın 23-dək ölkə üzrə pambıq qəbulu məntəqələrinə 
229 min 595 ton məhsul təhvil verilib.

Dövlət Statistika Komitəsindən 
AZƏRTAC-a bildiriblər ki, bu, ötən ilin 
eyni dövrü ilə müqayisədə 45,2 faiz çoxdur. 
Keçən il oktyabrın 23-dək 158 min 83 ton 
pambıq tədarük olunmuşdu.

Qeyd edək ki, Azərbaycanda pambıq-
çılığın yeni inkişaf dövrü bu istiqamətdə 
əsaslı tədbirlərin görüldüyü, bu sahənin 
inkişafını nəzərdə tutan Dövlət Proqramı-
nın qəbul olunduğu 2016-cı ildən başlayıb. 

2015-ci ildə pambıq əkini sahələri 18,7 
min hektar, məhsul istehsalı 35,2 min ton 
təşkil edib. Həmin illə müqayisədə 2016-cı 
ildə əkin sahələri 2,7 dəfə artırılaraq 51,4 
min hektara, pambıq istehsalı isə 2,5 dəfə 
artaraq 89,4 min tona çatdırılıb. 

Azərbaycanın müstəqillik dövründə ən 
çox pambıq istehsalı 2018-ci ildə qeydə 
alınıb. Ötən il ölkə üzrə sahələrdən 230,4 
min ton xam pambıq yığılıb. Bu, 2015-ci 

ilin göstəricisindən 6,54 dəfə çoxdur. 
2018-ci ildə Azərbaycanda 132,5 min 

hektar sahədə pambıq əkilib, 2019-cu ildə 
pambıq əkini sahələrinin həcmi məhsuldarlığı 
az olan torpaqların əkin dövriyyəsindən 
çıxarılması hesabına 100,1 min hektaradək 
azaldılıb. Bu addım pambıqçılıqda orta 
məhsuldarlığı artırmağa, pambıq əkini 
dövriyyəsindən çıxarılmış torpaqları daha 
səmərəli istifadə etməyə imkan verəcək. 

AZƏRTAC respublikada pambıq 
tədarükünə dair oktyabrın 23-nə olan ope-
rativ məlumatı təqdim edir.

Dağıdıcı və xəyanətkar müxalifət anti–
Azərbaycan qüvvələrin əlində alətə çevrilib 

